ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈԿՏԵՄԲԵՐԻ 20-Ի N 1627-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ
ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը

	
	ՀՀ կառավարության 2022թ. հոկտեմբերի 20-ի թիվ 1627-Ա որոշմամբ (այսուհետ՝ Որոշում) «Կարեն Դեմիրճյանի անվան մարզահամերգային համալիր» ՊՈԱԿ-ը վերակազմավորման ձևով վերակազմակերպվել է «Կարեն Դեմիրճյանի անվան մարզահամերգային համալիր» ՓԲԸ-ի։
Որոշման համաձայն՝ ՊՈԱԿ-ին անհատույց օգտագործման իրավունքով ամրացված անշարժ գույքը հետ է վերցվել կազմակերպությունից, և 25 տարի ժամկետով, անհատույց օգտագործման իրավունքով հանձնվել է բաժնետիրական ընկերությանը։ 
Անշարժ գույքի անհատույց օգտագործման պայմանագիրը Պետական գույքի կառավարման կոմիտեի և «Կարեն Դեմիրճյանի անվան մարզահամերգային համալիր» ՓԲԸ-ի միջև կնքվել է 2023թ. դեկտեմբերի 18-ին։
Որոշման 8-րդ կետով սահմանվել է նաև, որ ՀՀ ֆինանսների նախարարությունը «Կարեն Դեմիրճյանի անվան մարզահամերգային համալիր» ՓԲԸ-ին օգտագործման իրավունքով հանձնված անշարժ գույքի վարձակալությունից մուտքագրված միջոցների 100 տոկոսը՝ եռամսյակային կտրվածքով, Պետական գույքի կառավարման կոմիտեի կողմից ներկայացված տեղեկատվության հիման վրա ՀՀ պետական բյուջեից որպես լրացուցիչ հատկացում պետք է տրամադրի ընկերությանը:
ՀՀ կառավարության 2019թ. սեպտեմբերի 12-ի թիվ 1207-Ա որոշման 1-ին կետով «Կարեն Դեմիրճյանի անվան մարզահամերգային համալիր» ՊՈԱԿ-ին թույլատրվել էր իրեն անհատույց օգտագործման իրավունքով ամրացված անշարժ գույքից որոշակի տարածք 10 տարի ժամկետով վարձակալության հանձնել «Հայր և որդի Երեմյաններ» ՍՊԸ-ին։ Նույն որոշման 2-րդ կետի 1)-ին ենթակետով սահմանվել է, որ վարձակալության տրամադրվող տարածքի ամսական վարձավճարը կազմում է 3,000,000 դրամ, որի 20 տոկոսն ուղղվում է ՊՈԱԿ-ի բյուջե, իսկ մնացած 80 տոկոսը՝ ՀՀ պետական բյուջե։
Հաշվի առնելով, որ «Հայր և որդի Երեմյաններ» ՍՊԸ-ն սահմանված կարգով ամսական վարձավճարի 20 տոկոսն ուղղել է «Կարեն Դեմիրճյանի անվան մարզահամերգային համալիր» ՓԲԸ-ին (որպես ՊՈԱԿ-ի իրավահաջորդ), իսկ մնացած 80 տոկոսը (2,400,000 դրամ)՝ ՀՀ պետական բյուջե, Պետական գույքի կառավարման կոմիտեն գրությամբ դիմել է ՀՀ ֆինանսների նախարարություն՝ Որոշման 8-րդ կետով սահմանված դրույթի համաձայն 2024թ. առաջին եռամսյակի համար պետական բյուջե մուտքագրված գումարի 100 տոկոսը՝ 7,200,000 դրամը (3x2,400,000), «Կարեն Դեմիրճյանի անվան մարզահամերգային համալիր» ՓԲԸ-ին որպես լրացուցիչ հատկացում տրամադրելու համար։ 
Վարձակալությունից 2024 թվականի առաջին եռամսյակի համար պետական բյուջե մուտքագրված 7,200,000 դրամ գումարը ՀՀ ֆինանսների նախարարության կողմից փոխանցվել է 1168 ծրագրի «11010 Մարզահամերգային համալիրի պահպանություն» միջոցառման բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքների առևտրային կազմակերպություններին» հոդվածին՝ Կոմիտեի «Մարզահամերգային համալիրի պահպանություն» դրամաշնորհի թիվ 900001023838 գանձապետական հաշվին։
Հաշվի առնելով վերը նշվածը՝ Կոմիտեն գրությամբ դիմել է «Կարեն Դեմիրճյանի անվան մարզահամերգային համալիր» ՓԲԸ-ին՝ Կոմիտեի և Ընկերության միջև 2024թ. հունվարի 26-ին կնքված թիվ ՄՀՀ-01-2024 դրամաշնորհի պայմանագրում փոփոխություն կատարելու մասին համաձայնագիր կնքելու համար։ 
«Կարեն Դեմիրճյանի անվան մարզահամերգային համալիր» ՓԲԸ-ն հայտնել է, որ վարձակալությունից մուտքագրված միջոցները ՀՀ պետական բյուջեից որպես լրացուցիչ հատկացում պետք է տրամադրվեր Ընկերությանը ոչ թե պահպանության նպատակով, այլ ի սկզբանե այն նախատեսված է եղել կապիտալ ծախսերի՝ համալիրի վերազինման և արդիականացման համար։
Հարկ ենք համարում նշել, որ Որոշման հիմնավորմամբ ևս նշվել էր, որ անշարժ գույքի վարձակալությունից ստացված միջոցները ծախսվելու են բացառապես մարզահամերգային համալիրի կապիտալ շինարարության և վերանորոգման ուղղությամբ։ 
Ելնելով վերը նշվածից՝ Կոմիտեն կրկին գրությամբ դիմել է ՀՀ ֆինանսների նախարարություն՝ «Կարեն Դեմիրճյանի անվան մարզահամերգային համալիր» ՓԲԸ-ին օգտագործման իրավունքով հանձնված անշարժ գույքի վարձակալությունից ստացված միջոցների ծախսման ուղղությունը վերանայելու համար՝ այն տրամադրելով որպես պետական և համայնքային առևտրային կազմակերպություններին կապիտալ դրամաշնորհ։
ՀՀ ֆինանսների նախարարությունը 23․07․2024թ․ թիվ 01/34-3/15483-2024 գրությամբ առաջարկել է Որոշման մեջ կատարել համապատասխան փոփոխություն` վերջինում նշելով վարձակալությունից մուտքագրված միջոցների ծախսման ուղղությունը։
Սույն նախագծով նախատեսվում է Որոշման 8-րդ կետում կատարել փոփոխություն, համաձայն որի լրացուցիչ հատկացման փոխարեն առաջարկվում է  գումարները փոխանցել որպես կապիտալ ծախսերի իրականացում՝ անշարժ գույքի վերազինման և արդիականացման նպատակով։ 
«Կարեն Դեմիրճյանի անվան մարզահամերգային համալիր» ՓԲԸ-ն գրությամբ հայտնել է, որ յուրաքանչյուր հաշվետու տարվա ավարտին ընկերությունը պլանավորելու է վարձակալությունից մուտքագրված գումարների հաշվին կատարվող հաջորդ տարվա կապիտալ ծախսերի ուղղությունները, իսկ 2024թ․-ի գործունեության շրջանակներում արդեն իսկ նախատեսվել է  ընթացիկ տարվա գումարն ուղղել հրատապ լուծում պահանջող գերակա խնդիրներից մեկի լուծմանը, այն է՝ Մարզահամերգային համալիրի կառույցի գլխավոր մուտքի բաց աստիճանահարթակի ստորգետնյա անցումի հիմնանորոգման աշխատանքներին։ 

	2.
	Իրավական ակտի նախագիծը մշակող պատասխանատու մարմինը

	
	Նախագիծը մշակվել է Պետական գույքի կառավարման կոմիտեի կողմից

	3.
	Լրացուցիչ ֆինանսական միջոցների ահրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 

	
	Նախագծի ընդունումը լրացուցիչ ֆինանսական միջոցների ահրաժեշտություն և պետական բյուջեում ծախսերի և եկամուտների էական ավելացում կամ նվազում չի նախատեսում

	4.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	5.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	- պետական գույքի արդյունավետ տնօրինում։



